
Jins parchalovchi asbob tanasi ostida, uning har bir aylanishi natijasida 

shlam zarrachalari ajraladi va ular aylanishlar sonining ortishi bilan ajralgan 

shlamlar soni kupayib boradi, bunda skvajina tubida hosil bo‘lgan shlamni hajmi 

dolotaning ishchi tanasi va zaboy oralig‘idagi hajmga teng bo‘ladi, bu holatda esa 

dolotaning yuvuvchi kanali ajralgan shlam zarrachalarini yuqoriga kutarish 

qobiliyatiga ega bo‘lishi kerak, bu jins parchalovchi asbobning abraziv 

emirilishini va ajralgan shlamning takroran parchalanishini bartaraf etishning 

asosiy sharti hisoblanadi.[1-13] 

Ekspluatatsion skvajinalarni barpo etishda uch sharli dolotalar,  qidiruv va 

razvedka ishlarini amalga oshirishda esa olmos tishli halqasimon koronkalar 

keng qo‘llaniladi.  

Burg‘ilash jarayonida skvajina tubida shlamli rejimni hosil bo‘lishini 

bartaraf etish maqsadida uch sharli dolotaning va olmos tishli halqasimon 

koronkaning konstruksiyasiga o‘zgartirish kiritildi. Bunda uch sharli dolotaning 

panja qismida va koronkaning esa tish usti tanasida uyurmali chiziq bo‘ylab 

kurakchalar joylashtirildi, ushbu o‘zgartirilgan konstruksiyalar 1 a,b - rasmlarda 

keltirilgan.  

1-Rasm. Konstruksiyasi takomillashtirilgan uch sharli dolota (a) va olmos 

tishli koronka (b). 

Uch sharli dolotaning panja qismida va olmos tishli koronkaning tanasida 

(3a,b – rasmlar) uyurmali kurakchalarni joylashtirish, burg‘ilash jarayonida 

dolotaning aylanishi natijasida uyurmali kutaruvchi kuchni hosil qiladi va 

natijada skvajina tubini shlamdan samarali tozalash imkonini beradi, bu esa 

zaboydan ajralgan shlamni takroran parchalanishini bartaraf etib burg‘ilashning 

mexanik tezligini va jins parchalovchi asbobning chidamliligini oshiradi. [14-20] 

Yuqorida taklif etilgan konstruksiyasi takomillashtirilgan uch sharli dolota 

va olmos tishli koronkalarning samaradorligini tadqiq qilish maqsadida 

«Regionalgeologiya» davlat unitar korxonasining «Markaziy O‘zbekiston» 

partiyasida tajriba-sinov ishlari olib borildi (2-rasm).  

 Tajriba-sinov ishlari davomida taklif etilayotgan konstruksiyasi 

takomillashtirilgan uch sharli dolota va olmos tishli koronkaning mexanik tezligi 

va chidamliligi aynan shu turdagi an’anaviy dolotalar bilan turli burg‘ilash 

rejimlarida taqqoslandi. 

 
2-Rasm. Taklif etilayotgan konstruksiyasi takomillashtirilgan uch sharli 

dolota va olmos tishli koronkaning tajriba-sinovlari. 

   Tajriba-sinov ishlari quyidagi burg‘ilash rejimlarida bajarildi: dolotaga 

beriladigan o‘qiy bosim (Pos) 5, 10, 15 kN, dolotani aylanishlar soni (n) 103, 200, 

300 ayl/daq, yuvuvchi suyuqlikning sarfi (G) 110 l/daq., tog‘-jinsining qattiqligi f 

= 8, 9 va 10 kategoriyalarni tashkil etdi.  

Tajriba-sinov ishlarining natijalari taklif etilayotgan konstruksiyasi 

takomillashtirilgan uch sharli dolota va olmos tishli koronkani qo‘llash 

skvajinani burg‘ilashning mexanik tezligini va jins parchalovchi asbobning 

chidamliligini oshirishini tasdiqladi.  

3-rasmda skvajinani utishning mexanik tezligini, o‘qiy bosim 10 kN 

bo‘lganda, dolotaning aylanishlar soniga bog‘liqligi grafigi keltirilgan. 

 

 
3-Rasm. Burg‘ilashning mexanik tezligini dolotaning aylanishlar soniga 

bog‘liqligi. 

a) an’anaviy uch sharli dolota, b) taklif etilayotgan konstruksiyasi 

takomillashtirilgan uch sharli dolota.  

 Yuqorida 5-rasmda keltirilgan burg‘ilashning mexanik tezligini dolotaning 

aylanishlar soniga bog‘liqligi grafigidan kurinib turibdiki, taklif etilayotgan uch 

sharli dolotani qo‘llash evaziga burg‘ilashning mexanik tezligi an’anaviy 

dolotaga nisbatan 20-22 % gacha oshgan.  

 Shuningdek, ishlab chiqilgan dolotaning va olmos tishli halqasimon 

koronkaning o‘tish qobiliyati va chidamliligi tog‘ jinsining qattiqligi 8 va 9 

kategoriyalarga teng bo‘lgan bir nechta skvajinalarni burg‘ilash davomida tadqiq 

qilindi.  

Tadqiqotlar natijasida ishlab chiqilgan va qo‘llashga taklif etilayotgan 

konstruksiyasi takomillashtirilgan uch sharli dolota va koronkalar bilan 

birg‘ilash ishlari amalga oshirilganda uch sharli dolotaning chidamliligi 16-17 % 

gacha, o‘tish qobiliyati 20 % ga, olmos tishli koronkaning chidamliligi 20 % ga 

o‘tish qobiliyati esa 22 % gacha oshgani kuzatildi. 

